
Como podo tomar libros electrónicos ou 
audiolibros en préstamo? 

 

Inicio sesión 

Dende o teu ordenador persoal (PC ou Mac) ou dispositivo móbil (teléfono, 

tableta etc.), pulsa na opción iniciar sesión que aparece na parte superior 

dereita da túa pantalla. 

Inicia a sesión introducindo os teus datos: usuario e contrasinal que che 

facilitaron por correo electrónico ao rexistrarte en GaliciaLe.  

 

 

 

Consulta do catálogo  

A través do sitio web poderás navegar pola oferta de libros electrónicos que  

eBiblio Galicia pon á túa disposición. 

Na páxina inicial hai unha selección de libros recomendados e últimas 

novidades xunto a un menú coas principais categorías do catálogo.  

Ademais, poderás buscar ebooks concretos a partir da información de que 

dispoñas, xa sexa título, autor, resumo, ISBN... 

A miña conta  

Cada usuario dispón dunha sección persoal e nela pode ver os seus libros, as 

súas reservas e os seus dispositivos enlazados: 

 

Os meus libros : Libros en préstamo e reservas (desde aquí pódese 

realizar a anulación da reserva). 

Dispositivos : Xestión dos dispositivos enlazados á conta (tabletas ou 

móbiles ata un máximo de dous dispositivos), coa opción de poder 

desenlazalos. Os PCs e os lectores de ebooks (ereaders) non se 

contabilizan como dispositivos enlazados. 

 

 

 

Préstamo 

Unha vez localizado no catálogo un título do teu interese, preme sobre a imaxe 

da portada ou sobre o título para acceder a súa ficha detallada. 

Pulsando sobre a imaxe da cuberta ou sobre o título do libro seleccionado, 

podes acceder á ficha do libro. 

Nesta atoparás tamén información sobre a dispoñibilidade do libro, con 

diferentes opcións: 

 

• Dispoñibilidade inmediata: Podes 

tomar o libro en préstamo. 

 

 

 

 

 

• Dispoñibilidade baixo reserva: O libro non está dispoñible porque o está 

lendo outra persoa. 

Neste caso, ofrécese a opción de 

reservalo para cando estea dispoñible. 

Cando o libro electrónico quede libre, 

recibirás unha mensaxe no teu correo 

electrónico. A partir deste momento dispós 

de 24 horas para aceptar o préstamo. 

 

 

Débese ter en conta que o libro pode estar á vez reservado por varias 

persoas usuarias; nese caso o sistema indicaravos o tempo de espera 

aproximado en función dos usuarios en lista de espera e das datas de 

devolución. 

 

• Non dispoñible: O libro superou o 

número máximo de reservas e non 

admite máis préstamos nin reservas.  

 

 

Se o libro está dispoñible, pódese pulsar o botón “Tomar en préstamo”, que 

aparece xunto a cada libro electrónico. Este quedará automaticamente 

prestado ao teu nome e poderás gozar da súa lectura durante un total de 21 

días. 

 

Pódense coller en préstamo un máximo de dous libros electrónicos 

simultaneamente e pódese reservar o mesmo número. 

Como se leen os libros electrónicos? 
Unha vez que tomes en préstamo un libro electrónico, pódelo ler en 

dispositivos móbiles mediante as apps gratuítas eBiblio para Apple e Android 

ou en lectores de libros electrónicos, ordenadores persoais e outros 

dispositivos mediante a descarga directa. 

 

Lectura web ou streaming 

 
Na conta de usuario, tes a opción de ler en liña os libros que teñas prestados. 

Esta aplicación de lectura dá varias opcións para modificar o interliñado, o 

tamaño e tipo de letra e, tamén, o formato da páxina. 

Dispoñible nos seguintes navegadores: 

- Chrome versión 28 ou superior 

- Firefox versión 23 ou superior 

- Internet Explorer 10 ou superior 

- Safari 7 

Lectura na nube mediante APP en aplicacións iOS e A ndroid 

Podes ler os libros electrónicos en dispositivos móbiles Android versión 4.0.3 

ou superior e Apple iOS versión 6 ou superior, grazas ao sistema de lectura na 

nube. 

Para facelo hai que descargar a aplicación gratuíta eBiblio Galicia desde 

Google Play Store ou AppStore de Apple e, despois de introducir os datos de 

usuario de eBiblio, a aplicación sincronizarase automaticamente cos teus libros 

electrónicos en préstamo.  

Biblioteca do usuario (andel) 
 
 

Unha vez dentro, poderás visualizar os libros 

que tes na túa conta. Os días que aparecen en 

cada libro son os días que quedan de préstamo. 

A frecha indica que se ten que descargar e o 

símbolo de pausa que se está descargando 

(como podes ver, cambia dunha cor esvaída 

antes de descargarse a unha nítida unha vez 

descargado). 

Nese momento poderás comezar a ler o libro que tes en préstamo, podes 

pasar as páxinas de maneira táctil ou co teclado. É un lector moi intuitivo e 

fácil. 

 

O estilo da túa conta pódese cambiar e listar doutra maneira. Para consultar o 

catálogo da biblioteca remitirache á web da plataforma. 

                           

 
 

Cada usuario pode descargar esta aplicación ata en dous dispositivos 

diferentes. Se empezas a lectura en calquera deles e a pechas, cando a abres 

noutro diferente continuará onde a deixaches a vez anterior. 

O marcador indica qué libro 

se está a ler nese momento 

Marca de lectura 

Cada usuario pode ver a información do libro, 

axustar o formato de lectura e o tipo de tamaño 

de fonte, así como axustar o brillo, o 

interliñado, as marxes e o xustificado ao seu 

gusto.  

 

A aplicación tamén permite realizar e gardar 

notas, subliñados e anotacións, así como 

saltar de páxina durante a lectura. 

 
Tamén poderás buscar dentro do texto e 

cambiar o teu idioma de app. 

Lectura de libros electrónicos en ordenadores perso ais e 

ereaders con DRM de Adobe 

 

Podes seguir os seguintes pasos cando tomes en préstamo un novo libro 

electrónico e o queiras descargar no ordenador persoal, xa sexa para lelo neste 

equipo ou para transferilo a outros dispositivos compatibles con Adobe DRM. 

Lectura no PC con Adobe Digital Editions 

 

Comprobacións previas 

Antes de descargar os libros electrónicos, por favor, comproba: 

• Que dispós dunha conta Adobe ID. 

• Que a aplicación Adobe Digital Editions está instalada no teu equipo. 

• Que o teu equipo está autorizado en Adobe Digital Editions para o teu 

Adobe ID. 

 

Consulta o apartado final Configuración Adobe Digital Editions e Adobe ID para 

completar calquera dos requisitos que precises. 

 

Descarga de libros electrónicos no PC 

Para descargar libros electrónicos tes que visitar o sitio web de eBiblio Galicia e 

identificarte nela cos teus datos de rexistro. 

 

Vai ao sitio web de eBiblio Galicia: 

• Pulsa o enlace “Iniciar sesión”. 

• Introduce os teus datos de usuario e contrasinal e pulsa o botón 

“Acceder” 

• Accede aos teus préstamos pulsando a ligazón “A miña conta”. 

• Selecciona o libro electrónico que desexes descargar e pulsa a ligazón 

“Descargar libro”. 

• Xerarase un arquivo con extensión ACSM que, ao abrilo, descargará 

automaticamente o libro electrónico en Adobe Dixital Editions.  

 

 

 

• O libro descargado aparecerá na xanela de Adobe Digital Editions. 

 

• Unha vez completados estes pasos con éxito, terás descargado o libro 

electrónico no teu ordenador persoal e estará listo para lelo neste 

dispositivo oo ben para transferilo a outros dispositivos compatibles con 

Adobe DRM. 

 

*Transferencia de libros electrónicos a outros dispositivos 

 

Conexión do dispositivo 

• Inicia a aplicación Adobe Digital Editions. 

 

• Conecta o dispositivo ao ordenador persoal usando o cable e las 

instrucións de conexión facilitadas polo fabricante do dispositivo. 

• Adobe Digital Editions detectará automaticamente o dispositivo e o 

amosará no apartado “Dispositivos” da xanela principal. 

 

 

Transferencia do libro electrónico 

• Selecciona co rato o libro electrónico que queres transferir e arrástrao ao 

dispositivo. 

• Unha vez completado estes pasos con éxito, terás transferido o libro 

electrónico desde o ordenador persoal a un dispositivo no que estará 

dispoñible para a lectura. 

 

Desconexión do dispositivo 

• Desconecta o dispositivo de forma segura. 

• Para facelo, utiliza as instrucións de desconexión facilitadas polo 

fabricante do dispositivo. 

 

*Configuración de Adobe Digital Editions e Adobe ID 

 

Para acceder aos libros electrónicos descargados no teu ordenador persoal 

deberás ter unha conta Adobe ID e a aplicación Adobe Digital Editions. 

• Adobe Digital Editions é unha aplicación gratuíta que permite leer e 

transferir libros electrónicos protexidos con Adobe DRM. 

• Adobe ID é unha conta persoal que che permitirá acceder aos teus libros 

electrónicos desde calquera aplicación compatible con Adobe DRM. 

 

Obter unha conta Adobe ID  

Se non dispós dunha conta Adobe ID, poderás obter unha no sitio web de 

Adobe: 

• Visita o sitio web de Adobe: 

https://www.adobe.com/cfusion/membership/?loc=es_es  

• Preme o botón “Creación dunha conta de Adobe” 

• Enche os campos: 

 

 

 

Ao finalizar, o sistema amosará unha páxina de confirmación. 

 

• Unha vez completados estes pasos con éxito conseguirás unha conta 

Adobe ID cos seguintes datos: 

o Adobe ID: o enderezo de correo electrónico que indicaches ao 

rexistrarte no sitio web de Adobe. 

o Contrasinal: o contrasinal que especificaches ao rexistrarte no sitio 

web de Adobe. 

Descargar e instalar a aplicación gratuíta Adobe Di gital Editions 

 

• Visita o sitio web de descargas de Adobe Digital Editions  

http://www.adobe.com/solutions/ebook/digital-editions/download.html 

 

 

 

• Pulsa na ligazón de descarga (Windows ou Mac) 

• Podes elixir calquera das dúas versións: ADE_4.0_Installer.exe ou 3.0 

(as dúas son compatibles). 

Preme no botón “Gardar arquivo” 

• Preme no botón “Executar” 

 

 

 

• Despois de ler e aceptar os termos de uso da aplicación, pulsa no botón 

“Seguinte” 

 

 

 

• Selecciona opcións de instalación e preme o botón “Seguinte” 

• Selecciona o directorio de instalación e pulsa o botón “Instalar” 

 

 

 

• Unha vez completada a instalación, mostrarase o botón “Pechar” 

 

 

 

• Completados estes pasos con éxito, terás instalada no teu equipo a 

aplicación gratuíta Adobe Digital Editions 

 

Autorizar o equipo (PC)  

É preciso que o equipo quede asociado a túa conta Adobe ID para que Adobe 

Digital Editions che permita acceder aos libros electrónicos de eBiblio Galicia. 

Estes pasos unicamente son necesarios a primeira vez que autorizas un equipo  

para unha conta Adobe ID: 

• Inicia a aplicación Adobe Digital Editions 

• Abrirase a xanela principal da aplicación 

• No menú superior, selecciona a opción Axuda / Autorizar equipo 

• Cubre os seguintes campos: 

o No campo Provedor selecciona "Adobe ID" (opción por defecto). 

o No campo “ID de Adobe” introduce o enderezo de correo 

electrónico co que te rexistraches. 

o No campo “Contrasinal” indica a contrasinal que desexes. 

• Ao premer o botón “Autorizar”, Adobe Digital Editions conectaraste 

brevemente á Internet para comprobar os teus datos. 

• Se os datos son correctos, Adobe Digital Editions amosará unha 

mensaxe de confirmación indicando a conta Adobe ID á que queda 

vinculado o equipo. 

• Unha vez completados estes pasos con éxito, terás autorizado o equipo 

para a túa conta Adobe ID e poderás abrir nel os libros electrónicos que 

teñas en préstamo en eBiblio Galicia para esta conta Adobe ID. 

 

Autorizar o dispositivo (ereader)  

Para transferir os libros electrónicos a outros dispositivos compatibles con 

Adobe DRM, deberás autorizar estes dispositivos para o teu Adobe ID a través 

de Adobe Digital Editions. 

Estes pasos unicamente son necesarios a primeira vez que autorizas un 

dispositivo para unha conta Adobe ID: 

• Inicia a aplicación Adobe Digital Editions. 

• Conecta o dispositivo ao ordenador persoal. Para iso utiliza o cable e as 

instrucións de conexión facilitadas polo fabricante do dispositivo. 

• Se o dispositivo é compatible con Adobe DRM, Adobe Digital Editions 

detectarao automaticamente e o amosará no apartado Dispositivos da 

xanela principal. 

• Selecciona o dispositivo no menú Dispositivos de Adobe Digital Editions: 

 

o No menú “Dispositivos” preme sobre “Opcións do dispositivo” e 

selecciona a opción “Autorizar dispositivo”. 

 

o Adobe Digital Editions amosará unha xanela con información sobre a 

autorización. 

o Ao premer o botón “Autorizar dispositivo”, Adobe Digital Editions 

conectarase brevemente á Internet para comprobar os teus datos e, 

se son correctos, amosará unha mensaxe de confirmación indicando 

a conta Adobe ID á que quedou vinculado o dispositivo. 

 

• Unha vez completados estes pasos con éxito podes transferir ao 

dispositivo os libros electrónicos que teñas en préstamo en eBiblio para 

esta conta Adobe ID. 

*Adobe Digital Editions non recoñece o meu disposit ivo 

Os libros electrónicos que eBiblio Galicia ofrece en préstamo están protexidos 

polo sistema para a xestión de dereitos dixitais Adobe DRM, por iso é necesario 

que o dispositivo sexa compatible con ese sistema. 

 

No caso de que Adobe Digital Editions non recoñeza o teu dispositivo, pode 

deberse ás seguintes causas: 

1. O dispositivo non é compatible con Adobe DRM: 

    Comproba na documentación do fabricante se o dispositivo é compatible con   

    Adobe DRM. 

    Na web de Adobe podes consultar unha listaxe de dispositivos compatibles: 

                  https://blogs.adobe.com/digitalpublishing/supported-devices  

 Se o teu dispositivo non se atopa nesta listaxe, podes instalar as seguintes  

 APPs que che permitirán ler libros electrónicos con DRM: 

• Bluefire : Dispoñible en iTunes Store para IOS (iPhone, iPad ou iPod 

Touch) e en Google Play Store para Android. Tamén compatible con 

Kindle Fire Tablet e Windows. Para a súa instalación, podes consultar o 

manual de uso de Bluefire: 

             http://rbgalicia.xunta.es/descargas/1412323321.pdf 

• Aldiko : Dispoñible en Google Play para Android. Tamén compatible con 

Kindle Fire Tablet. 

Os dispositivos Kindle de Amazon non admiten libros electrónicos en formato 

Epub protexidos con Adobe DRM excepto o modelo Kindle Fire Tablet, no cal 

pódense ler unha vez instalada a aplicación de lectura correspondente. 

2. O dispositivo é compatible con Adobe DRM pero non é compatible co 

programa Adobe Digital Editions. Algúns fabricantes ofrecen programas ou 

métodos alternativos para algúns dos seus modelos: 

• O modelo PRS-T1 de Sony utiliza o programa "Reader" de Sony no lugar 

do programa Adobe Digital Editions. 

• Os modelos PRS-T2 y PRS- T3 de Sony permiten introducir a información 

da súa conta Adobe ID no dispositivo, de modo que é posible descargar 

os libros directamente de eBiblio Galicia dende o navegador do 

dispositivo. 

3. O dispositivo é compatible con Adobe DRM e Adobe Digital Editions pero 

non se conectou correctamente ao ordenador persoal 

 

Segue as instrucións do fabricante do dispositivo para conectalo correctamente 

ao ordenador persoal. 

Na web de Adobe podes consultar os consellos de instalación de Adobe Digital 

Editions en función do sistema operativo do teu dispositivo: 

• Windows 8, 7 y XP  

• Windows Vista 

• Mac OS 10.6 e versións posteriores 

 

 

Preguntas frecuentes 

Se segues a ter máis dúbidas ou tes algún problema técnico, podes consultar o 

apartado “Preguntas frecuentes” da páxina de inicio de eBiblio Galicia. 

 


